Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Orffennaf 2014, yn Ysgol Gymuned Cwm y Glo. 
       1.
Yn bresennol: Cyngh. Meirwen Lloyd (ML), Cyngh. Delyth Tomos (DT), Cyngh. Avril Jones (AJ), Cyngh. Alan Pritchard (AP), Cyngh. Goronwy Hughes (GH), ac Emma Williams (clerc).
Ymddiheuriadau: Cyngh. Dylan Jones (DJ), Cyngh. Richard Robinson (RR), Cyngh. Hefin Jones (HJ), Cyngh. Brian Jones (BJ), Cyngh. Rhian Thomas (RhT), Cyngh. Meryl Green (MG), Cyngh. Clifford Williams (CW) a’r Cyngh. Nan Humphreys (NH).
Croesawodd ML bawb i’r cyfarfod.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Nodwyd fod llinell cyntaf rhaglen y cyfarfod yn anghywir. 15fed o Orffennaf yn Ysgol Cwm y Glo y dylai ddarllen. 
Cadarnhawyd cofnodion cyfarfod mis Mehefin. 

4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

Dywedodd GH ei fod wedi trafod trethu’r maes parcio gyda’r Cynghorydd Charles Jones ac wedi cael gair gyda’r Prisiwr. Roedd hi’n edrych yn debygol fod y treth yn daladwy ar y maes parcio ger sgwar Llanrug tra bod y maes parcio ym mherchnogaeth y Cyngor Cymuned. Roedd GH wedi drafftio llythyr ar ran y Cyngor i’w yrru i Cyngor Gwynedd i holi os y byddent yn cymryd y maes parcio yn ôl i’w perchnogaeth nhw yn union fel y cytundeb gwreiddiol. Cytunwyd gyda chynnwys y llythyr ac fe gytunwyd y byddai’r Clerc yn anfon y llythyr ymlaen i Cyngor Gwynedd.


Dywedodd HJ a RR bod y matiau o dan y cyfarpar chwarae yng nghae chwarae Glanmoelyn wedi cael eu difrodi a bod y contractiwr gwair wedi torri ei dorrwr gwair yno gan bod darn o fetel yn dod i fyny o’r tir yng nghanol y gwair. Dywedodd ML ei bod wedi cwyno am y materion hyn gyda swyddog o Gymdeithas Tai Gogledd Cymru a cytunwyd i gynnal cyfarfod safle. Tra yn siarad gyda’r swyddog, dywedodd hi hefyd am y goeden sydd yn tyfu i’r ffordd yn 1 Corlan y Rhos, Llanrug ac am y gordyfiant ger The Nook, Llanrug.


Penderfynwyd ceisio cynnal cyfarfod safle ar Ddydd Gwener, 18fed o Orffennaf.


Trafodwyd y coed sydd angen eu torri yn Glanmoelyn a dywedwyd fod yn rhaid penderfynu pa rai a ddylai gael eu torri.


Dywedodd ML a DT eu bod wedi derbyn adroddiadau am ddefaid ar dir y fynwent eto. Dywedodd HJ a ML y byddent yn ceisio cael gair gyda Mr Dai Davies am hyn a dywedodd HJ y byddai yn ceisio trafod hyn gyda’r ffermwr.

Dywedodd ML fod Un Llais Cymru yn chwilio am erthyglau i’w cynnwys yn ‘Y Llais’. Cytunwyd ceisio llunio erthygl am y gwaith sydd yn cael ei wneud gyda Ysgol Brynrefail i dacluso’r gymuned. Ychwanegodd HJ fod mwy o waith clirio wedi ei wneud eto yn ddiweddar.
5.  Cae Chwarae Cwm y Glo: Dywedwyd fod y pyst wedi cael eu gosod yn ddiweddar ac yn cael llonydd hyd yma. Cytunwyd i dalu’r anfoneb am y gwaith.
6.  Caeau chwarae Llanrug: Nant y Glyn a Glanmeolyn: Dim.
7. Llwybrau Cyhoeddus: Penderfynwyd talu’r ddwy anfoneb – am dorri’r llwybrau ac am y chwynladdwr.

8. Glanhau pentrefi Llanrug a Cwm y Glo: Dywedodd ML nad oedd Cyngor Gwynedd yn hel gwastraff gwair ar ôl torri gwair o hyn allan. Mynegwyd pryder y byddai’r gymuned yn mynd yn flêr o ganlyniad i hyn.
Cytunwyd i ofyn wrth CCG am lanhau’r ffordd gefn tu ôl i Rhos Rug gan bod llawer o fwd a mwsog yno.

9. Cynllunio:


Ceisiadau Newydd:

· C14/0565/23/LL: Addasu storfa ar gyfer uned wyliau – Cae Newydd, Llanrug: AP yn datgan diddordeb. Felly, cworwm i wneud penderfyniad ar y cais.
· C14/0589/23/LL: Estyniad unllawr ar ochr tŷ – Ty Felin, Pontrug: Dim Gwrthwynebiad.

· C14/0524/23/LL: Cais i gadw lolfa haul gefn – 5 Swn yr Efail, Llanrug: Dim Gwrthwynebiad.
· C14/0576/23/LL: Estyniad unllawr yng nghefn yr eiddo – 6 Bryn Moelyn, Llanrug: Dim Gwrthwynebiad.
· C14/0434/23/LL: Cais ôl-weithredol i gadw estyniad i maes carafannau teithio – Plas Gwyn, Ffordd Llanberis, Llanrug: Dim Gwrthwynebiad.
Penderfyniadau ar geisiadau cynllunio:

· C14/0100/23/LL: Codi tŷ newydd a chreu man parcio – 7 Stad Minffordd, Llanrug – Caniatawyd gydag amodau.
· C14/0367/23/LL: Adeiladu tŷ a mynedfa newydd – plot 4 cyn Garej Hafod, Llanrug– Caniatawyd gydag amodau.

· C14/0366/23/LL: Adeiladu tŷ a mynedfa newydd – plot 5 cyn Garej Hafod, Llanrug– Caniatawyd gydag amodau.

· C14/0503/23/LL: Codi tŷ a tanc septig newydd – Tir ger Llidiart y Rhos, Llanrug– Caniatawyd gydag amodau.

10. Cyllideb:
(a) Taliadau: 
DW Lewis - Mai


101152
£420.00


Casglu Gwastraff y fynwent

101153            £312.00







            £732.00

        11.  Y Fynwent: 

(a) Diogelwch: Cytunwyd y byddai HJ yn gofyn wrth Pat McGuinness am bris i ail godi’r wal yn y fynwent. Dywedodd ML y byddai yn gofyn wrth swyddogion yr Eglwys i annog pawb i gau giatiau’r fynwent yn dilyn gwasanaethau Sul.
(b) Cyffredinol: Anfoneb torri gwair Mehfin – Cytunwyd i’w thalu.
(c) Incwm Angladdau:    
 £0
12.
Heddlu: Dywedodd y Clerc ei bod wedi cael sgwrs gyda Jonathan Peris o Swyddfa’r Heddlu, Caernarfon am ddiffyg presenoldeb yr Heddlu yn y gymuned ac am adroddiadau am gyffuriau yn cael eu gwerthu ar llwybr cysylltiol Nant y Glyn. Dywedodd fod gorsaf Caernarfon am helpu’r plismyn cymunedol gyda hyn ac eu bod yn awyddus iawn i adfer eu perthynas gyda’r gymuned hon. Y neges oedd ganddo eto oedd i bawb am basio mlaen eu cwynion a manylion am droseddau gan na allent hwy weithredu heb hyn na chwaith asesu difrifoldeb sefyllfaeodd fel arall.
13.
Materion gan y Cynghorwyr:

· Dim.

14.
Gohebiaeth:

(a)
Oddi wrth Cyngor Gwynedd:
· Cynllun arfaethedig i gyflwyno cyfyngiad parcio.

· Dyddiad cyflwyno barn ar y Cynllun Unedig wedi newid i 31 Gorffennaf.

· Gorchymyn cau ffyrdd dros dro yng Ngheunant: Aeth DT a’r manylion i ffwrdd gyda hi.
(b)
Eraill:

(i)
Adroddiad Blynyddol Yr Ombwdsman.

(ii)
Meddygfa Llanberis – Llythyr yn datgan pryder am y modd mae meddygon teulu yn cael eu hariannu. Darllenodd ML y llythyr a penderfynwyd cefnogi’r llythyr gan fynegi pryder am y canlynol: Pryder am erydiad arall mewn gwasanaethau hanfodol yng nghefn gwlad Cymru, Bod angen gwella gwasanaeth dim ei gwtogi a phwysleisio pwysigrwydd gweld Doctoriaid a Nyrsus yn ein mamiaith.
(iii)
Y Grid Cenedlaethol – Newid yng nghefndir y gwaith cynhyrchu trydan: Darllenodd ML y llythyr er gwybodaeth.

15.  Materion Eraill:

Clerc Newydd: Dywedodd ML ei bod wedi derbyn un llythyr yn datgan diddordeb yn y swydd clerc. Penderfynwyd i gynnal cyfweliad ar 29ain o Orffennaf.

Sedd Wag: Penderfynwyd y byddai yn rhaid hysbysebu am Gynghorydd newydd ar ward Llanrug yn mis Medi os na byddai diddordeb gan rhywun wedi ei dderbyn cyn hynny.
Llywodraethwr Ysgol Gymuned Cwm y Glo: Dywedodd AP ei fod yn fodlon i gynrychioli’r Cyngor Cymuned ar fwrdd llywodraethwyr yr ysgol.

Cofio’r Rhyfel Byd Cyntaf: Penderfynwyd i geisio cynnal cyfarfod cyhoeddus yn ystod mis Medi i drafod sut y dylid coffau canmlwyddiant y Rhyfel.

Cyfarfod Mis Awst: Cytunwyd na fyddai cyfarfod yn cael ei gynnal yn ystod mis Awst pherwydd gwyliau.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Fedi 2014, am 7:00yh, Ysgol Gymuned Cwm y Glo.

